
3. Aplikacioni së bashku me dokumentet mbështetëse mund të dorëzohet në Këshill në formë
fizike, përmes postës së rregullt ose postës elektronike, i cili regjistrohet dhe secili kandidat pajiset
me një konfirmim mbi pranimin e aplikacionit.

4. Për secilin kandidat krijohet dosje e cila përmban të gjitha dokumentet e prezantuara nga
kandidati. Komisioni për Rekrutim dhe Njësia janë përgjegjës për formimin dhe mbajtjen e dosjes
ku sigurojnë kompletimin dhe përditësimin e saj deri në momentin e përmbylljes përfundimtare të
procesit të përzgjedhjes.

5. Vetëm kandidatët e regjistruar në Këshill, në afatin e paraparë me konkurs për aplikim dhe
dokumentacion të kompletuar, kanë të drejtë t'i nënshtrohen procesit të përzgjedhjes. Ndërsa,
kandidatët të cilët nuk kanë aplikuar brenda afatit të paraparë në konkurs, si dhe ata të cilët kanë
aplikuar në afat, por nuk e kanë dorëzuar dokumentacionin e kompletuar, sipas kritereve dhe
kërkesave të konkursit nuk do të merren parasysh.

Neni 10
Komisioni për Rekrutim

1. Këshilli pas çdo vendimi për shpallje të lirë të pozitës për drejtor të përgjithshëm dhe drejtor të
Njësisë, me vendim themelon Komisionin për Rekrutim, i cili do të bëjë intervistimin, vlerësimin
dhe rekomandimin e kandidatit/ve më të sukseshëm tek Këshilli.

2. Komisioni përbëhet nga tre (3) anëtar të rregullt dhe një (1) anëtarë rezervë, nga radhët e
anëtarëve të Këshillit. Këshilli zgjedh kryetarin e komisionit nga radhët e anëtarëve të rregullt të
Komisionit për Rekrutim.

3. Gjatë marrjes së vendimit për përbërjen e Komisionit për Rekrutim, Këshilli merr parasysh
parimin e barazisë gjinore dhe përfaqësimin e komuniteteve jo-shumicë.

4. Njësia është përgjegjëse për mbështetjen administrative të komisionit për rekrutim.

Neni 11
Komisioni për Rishqyrtim

1. Këshilli pas çdo vendimi për shpallje të lirë të pozitës për drejtor të përgjithshëm dhe drejtor të
Njësisë, me vendim themelon Komisionin për Rishqyrtim i cili do të shqyrtoj ankesat e
kandidatit/kandidatëve të paraqitura kundër vendimeve të komisonit për rekrutim.

2. Komisionin për Rishqyrtim përbëhet nga tre (3) anëtarë të rregullt dhe atë: një (1) gjyqtar nga
Gjykata Supreme, një (1) gjyqtar nga Gjykata e Apelit, një (1) gjyqtar nga Gjykata Themelore dhe
një anëtarë rezervë i cili vjen nga radha e gjyqtarëve. Këshilli zgjedh kryetarin e komisionit nga
radhët e anëtarëve të rregullt të komisionit për rishqyrtim.

3. Gjatë vendosjes për përbërjen e Komisionit për Rishqyrtim, Këshilli merr parasysh parimin e
barazisë gjinore dhe përfaqësimin e komuniteteve jo-shumicë.


















































